
				এই পৃষ্ঠাটোৰ বৈধকৰণ হৈছে
৯৫
দিহা নামৰ সম্ভাৰ





বিনা যত্নে জীৱন্তে মুকুতি পাৱে নৰে।

হেন জানি ভকতিক দৃঢ় কৰা সাৰ,

ভকতিত পৰে সংসাৰত নাহি আৰ॥

এক বাসুদেৱতে সে কৰিব ভকতি,

নকৰিব আন একো দেৱতাতো ৰতি।

বকতি পন্থত এক দেৱ নাৰায়ণ,

শুনা সাৱধানে এক থিৰ কৰি মন॥

সত্ব ৰজ তম প্ৰকৃতিৰ তিনি গুণে,

ধৰা তিনি মূৰ্ত্তি এক পুৰুষ আপোনে।

ৰজো গুণে ব্ৰহ্মা হৈয়া স্ৰজে চৰাচৰ,

সত্ব গুণে বিষ্ণু ৰূপে পালে নিৰন্তৰ॥

তমো গুণে ৰুদ্ৰ হুয়া সৃষ্টি সংহৰন্ত,

তিনি গুণে তিনি ৰূপে একে ভগৱন্ত।

মদ্যপি ভজনি হোৱে তিনিও ঈশ্বৰ,

তথাপিতো বিষ্ণুতেসে সিদ্ধি মনুষ্যৰ।






ভাঙনি ঘোষাঃ—




প্ৰকৃতি পুৰুষ দুয়ো নিয়ন্তা মাধৱ।

সমস্তৰে আত্মা হৰি পৰম বান্ধৱ॥






পদঃ—




সমস্তে দেৱক পূজা কৰিলেক আতি,

পৃথকে পূজিলে কেহো নহন্ত তৃপিতি।

বৃক্ষৰ মূলত যেন দিলে আনি জল,

	        এই পৃষ্ঠাটো আন ভাষাত উপলব্ধ নহয়।

